
    РЕПУБЛИКА МАКЕДОНИЈА

ДРЖАВЕН ЗАВОД  ЗА РЕВИЗИЈА

Број 09-77/3

Скопје, 26.01.2005 година                               

КонеЧен ИзвеШатај на Овластениот ДрЖавен Ревизор

1. Предмет на овој Конечен извештај е извршена ревизија на финансиските трансакции извршени преку депозитните  сметки на Министерството за финансии - Управа за јавни приходи, за 2003 година. 

2. Ревизијата точка 1 на овој Конечен извештај е извршена согласно член 55 од Законот за буџетите, член 2 став 1 и 2 од Законот за  државна ревизија и Годишната програма за работа на Државниот завод за ревизија согласно член 8 од Законот за државна ревизија.

3. Ревизијата од точка 1 на овој Конечен извештај, е извршена во периодот од 29.09.2004 година до 17.11.2004 година, од страна на тим на Државниот завод за ревизија во состав:

· Танка Блажевска, Помошник на главниот државен ревизор;

· Љубица Тошевска- ревизор,

4. Работењето на Министерството за финансии- Управа за јавни приходи преставува одговорност на раководствот на субјектот од точка 1 на овој извештај, застапувано од:

· Зоран Васковски, директор на Министерството за финансии -Управа за јавни приходи до 08.12.2003 година и

· Петра Митева, директор на Министерството за финансии - Управа за јавни приходи во периодот од 08.12.2003 година до 31.12.2003 година. 

5. Одговорност на ревизорите е да го издадат овој Конечен извештај, прикажан на страните од 1 до 3, и да дадат мислење за законското и наменско трошење на средствата при вршењето на финансиските трансакции од точка 1, засновано на извршената ревизија.

6. Цел на ревизијата на финансиските трансакции на депозитната сметка од точка 1 на овој Конечен извештај е да овозможи ревизорот да го изрази мислењето , дали е остварено законско и наменско користење на средствата на депозитните сметки кои се надвор од трезорската сметка на корисник на буџетот на РМ, односно не се под посебно оперативно извршување на Министерството за финансии.

7. Министерството за финансии - Управа за јавни приходи располага со две депозитни сметки депоненти на НБРМ и тоа: жиро сметка број  090051567969610 преку која се обавуваат финансиските трансакции за наплата на парични средства при постапка на присилна наплата и депозитна сметка број 650010001969731 за уплата за готовински депозити. Функцијата на овие сметки е прибирање и распоредување на средствата за соодветна намена.

8. На ден 17.01.2005 година добиени се забелешки под број  09-43/1 за констатациите во точките 8.1.,8.2.,8.4., и 9 од Претходниот извештај за извршената ревизија на финансиските извештаи за 2003 година на Министерство за финансии -Управа за јавни приходи - депозитни сметки. Забелешките се разгледани, при што е одлучено следното:

· Забелешките на точките 8.1., 8.2. и дел од точка 8.4. не се прифакаат поради тоа што Управата го објаснува само оперативниот дел на спроведувањето на функцијата во делот на присилна наплата на даноците, кој ревизијата не го оспорува, но не доставува и  докази со кои би се оспориле констатираните состојби за ажурна евиденција;

· Забелешките на точката 8.4. делумно се прифакат во делот за констатацијата  за стручната подготовка на даночните извршители, а забелешката под точка 9 целосно се прифака, имајки ја во предвид исцрпната информација од страна на Управата која во текот на ревизијата не беше изнесена. 

9. Со увид во прометот и финансиските трансакции на депозитната сметка број 090051567969610 за распоредување на средства при присилна наплата на даночниот долг  ревизијата го констатира следното:

9.1. Ревизијата не доби на увид ажурирана евиденција и преглед за вкупниот даночен долг по издадени Решенија за присилна наплата од сите регионални дирекции на Управата за јавни приходи, наплатен дел по однос на јавна продажба - лицитација, ненаплатен дел на даночниот долг, односно побарување, како и дел од даночниот долг кој е влезен во стечајната маса од даночни должници за кој е воведена постапка на стечај. Ваквата состојба упатува на неодговорност во извршување на дел од функцијата на Управата што упатува на немање увид во состојбата за овој вид побарувања.

9.2.  Ревизијата констатира дека постои некоординараност меѓу одделенијата за присилна наплата во регионалните дирекции низ Републиката  и Генералната дирекција - Секторот за правни и административни работи. Имено оперативниот дел од присилната наплата се извршува во одделенијата а распоредувањето на паричните  средства по Решенија во Генералната дирекција. При тоа во текот на 2002, 2003 и 2004 година на жиро сметката постојат во континуитет нераспоредени парични средства без да се знае за кои предмети се однесуваат. Последниот извод  во периодот  на вршење на ревизијата е од 19.10.2004 година со состојба на нераспоредени парични средства од 9.983 илјади денари, што укажува на задржување на дел од средствата кои припаѓаат на Буџетот на РМ.

9.3. Во 2002 година распоредени се парични средства како  трошоци од постапка за присилна наплата, во вкупен износ од 1.390 илјади денари на сметката за сопствени приходи на Министерството за финансии кои средства согласно Законот за утврдување и наплата на јавните приходи припаѓаат на Управата за јавни приходи. Ваквата трансакција е направена поради неотворена посебна сметка за приходи наплатени од органи во тој временски период

9.4. Ревизијата направи увид во дел од предметите за присилна наплата и го констатира следното:

·     Управата за јавни приходи нема донесено интерен акт во кој ќе бидат пропишани процедурите методологијата и критериумите кои ке ја уредат оваа материја при пристапување на постапка на проценка на имотот за да не бидат предмет на субјективизам и манипулација кај даночните извршители.  При некои  проценки на имотот и опремата се користи сметководствената вредност по книгите и евиденциите  на даночниот должник а во други случаи се користат критериуми: врз основа на видот на имотот, неговата големина, амортизација, метод на споредба и слично.

·     Со независни ревизорски постапки ревизијата утврди дека Управата за јавни приходи нема увид и преглед по Регионални дирекции на залихата на попишаниот имот, опремата и другата подвижна стока од даночните должници која  не е продадена. Дел од попишаната залиха може да се наоѓа кај самите даночни должници, а дел во простории на УЈП. Ревизијата не доби уверување за материјална одговорност на одземените добра за наплата на долг, ниту доказ за физичко обезбедување, што може да има за последица злоупотреба и отуѓување. 

10. Според наше мислење, а поради  значајноста на наодите изнесени во точката 9 погоре, кај Министерството за финансии-Управа за јавни приходи не е остварено законско и наменско користење на средствата во финансиските трансакции на депозитните сметки за 2003 година кои преставуваат државни расходи.

Предлози и мерки

1. Управата за јавни приходи да донесе интерен акт со кој ќе ги опфати сите прашања и постапки во врска со процената и заплената на имот од даночните должници, како и обезбедување наматеријална одговорност за запленетите добра;

2. Да го зголеми нивото на координираност и комуникација меѓу службите во Управата кои ја извршуваат оваа работа; 

3. Да превземе активности за техничко доопремување (магацински простори, опрема и слично). 

4. Да воведе систем на интерни контроли, кои подразбираат политики и постапки на менаџментот со кои ќе обезбеди подобрување на ефикасноста во управувањето со ризикот и успешно извршување на функцијата.

	
	Овластен државен ревизор

	Скопје, 20.01.2005 година
	Танка Блажевска

РЕПУБЛИКА МАКЕДОНИЈА

ДРЖАВЕН ЗАВОД ЗА РЕВИЗИЈА

Број 09-77/11

Скопје, 04.03.2005 година                               

Врз основа на член 27 став 7 и 8 од Законот за државна ревизија (“Сл. весник на РМ” број 73/2004 - пречистен текст) и добиен Приговор по Конечен Извештај за извршена ревизија на Министерството за финансии - Управа за јавни приходи -Депозитни сметки  Скопје  за 2003 година под број 12-1046/2 од 25.02.2005 година, Главниот државен ревизор на Државниот завод за ревизија го донесува следното

Р Е Ш Е Н И Е
по поднесен приговор на Конечен извештај


1. Приговорот на точките 9.1., 9.2., 9.3.  и 9.4. алинеја прва и од Конечниот Извештај за извршена ревизија на Министерството за финансии - Управа за јавни приходи -Депозитни сметки  за 2003 година не се прифаќа.


2. Решението по доставениот приговор на конечниот извештај претставува прилог на конечниот извештај и  интегрално се интерпретира во годишниот извештај.


3. Ова решение влегува во сила со денот на донесувањето.


О б р а з л о ж е н и е,


Против конечниот извештај на овластениот државен ревизор за извршена ревизија на Министерството за финансии - Управа за јавни приходи - Депозитни сметки  за 2003 година, поднесен  е  приговор број 12-1046/2 од 25.02.2005 година.

Образложенијата за прифаќање односно неприфаќање на приговорите се следните:

1. Приговорот на наодот од точката 9.1. во Конечниот извештај кој се однесува на евиденцијата за присилна наплата не се прифаќа. Во периодот на вршење на ревизијата како и во периодот на забелешки кон Претходниот извештај на ревизорот не му беше доставена на увид ажурирана евиденција што упатува на тоа дека истата е воведена во периодот по доставениот Конечен извештај што ревизијата позитивно го оценува, меѓутоа останува фактот дека за 2003 година која беше предмет на ревизија оваа евиденција не е воспоствена.  

2. Приговорот по точката 9.2. од Конечниот извештај кој се однесува на некоординираноста меѓу регионалните дирекции и Генералната дирекција за средствата добиени од присилна наплата, поради која на депозитната сметка во континуитет постојат нераспоредени парични средства, не се прифаќа, поради тоа што од службите во Генралната дирекција не беа информирани и запознаени по кои решенија се наплатени средствата на депозитната сметка и како треба да се распоредат.  Ревизорите направија целосен увид во прометот на сметката за 2002, 2003, и 2004 година и  констатираа дека во континуитет оваа сметка има состојба - салдо на нераспоредени парични средства не оспорувајки го фактот дека во текот на ревизијата УЈП вложува напори за надминување на горенаведената состојба.

3. Приговорот на наодот изнесен во точката  9.3.  од Конечниот извештај кој се однесува на наод од 2002 година и  кој УЈП предлага да се иземе од извештајот не се прифаќа од причини што согласно Мегународниот ревизорски стандард - Почетни состојби, кога се врши ревизија прв пат, ревизорот треба да ги разглада трансакциите и сметководствените политики од претходниот период и истите ако се во спротивност со законските прописи да ги обелодени. 

4. Приговорот на наодот изнесен во точката 9.4. алинеја прва од Конечниот извештај кој се однесува на донесување на интерен акт од страна на УЈП за процена на имот во постапката за присилна наплата не се прифаќа од причини што во извештајот  ревизијата укажува на донесување на интерен акт кој ќе ја уреди и олесни на даночните извршители материјата при пристапување во постапка на проценка која е обемна и нерегулирана материја и дава простор за субјективизам и манипулација. 

5. Приговорот на наодот изнесен во точката 9.4. алинеја втора од Конечниот извештај кој се однесува на немањето увид и преглед по регионални дирекции на залихата на попишаниот имот, опремата и другата подвижна стока од даночните должници која  не е продадена, не се прифаќа, од причини што ревизијата не доби уверување за материјална одговорност на одземените добра за наплата на долг, ниту доказ за физичко обезбедување, што може да има за последица злоупотреба и отуѓување.  

Согласно горе наведеното, се одлучи како во диспозитивот на ова Решение.

Скопје, 03.03.2005 година                                         Главен државен ревизор,







                                                        Методија Тошевски







"Mar{al Tito"br. 12/3;

Palata Makedonija - Skopje 

Ovlasten dr`aven revizor 

tel. 02 3262 - 211; faks 02 3126-311




    __________________________

